UITENHAGE DESPATCH FEDERASIE VLIEG VOOR

Duiweboere in die Uitenhage en Despatch omgewing behoort aan 8 verskillende klubs en saam vorm hulle die UD Federasie. Onder die voorsitterskap van Johann Cronjé en wedvlug sekretaris strydos Ben Smith het die Federasie sake in 2008 vlot verloop en van krag tot krag gegaan. Die lede het mekaar behoorlik die stryd aangesê en in die jongduif reeks eindig Chris Lamprecht se B span 3de, Marcelle & Alex - 2de en word Marius Claassen gekroon as die 2008 Federasie Jongduif Kampioen. Uiteindelik gaan dit ook oor kampioen duiwe en hier het Morne Bekker die 3de beste jong duif, Marius Claassen die 2de beste jong duif en Gavin Lamprecht die beste jongduif opgelewer.

Die hoof wedvlug seisoen bestaan uit deelname aan twee wedvlugte op ‘n Saterdag vanaf die eerste week in Junie en die seisoen eindig vroeg in Oktober. Wedvlug afstande word geleidelik vermeerder, met die kort afstande wat op ‘n afstand van ongeveer 250km begin. Die langste wedvlug later in die seisoen is ongeveer 850km. Die hoof series het ook verskeie veranderings getoon in vergelyking met vorige jare. Niemand sou kon voorsien dat die seisoen naweek na naweek kopwinde sou oplewer nie en soos getuig deur van die “ou hande” was dit een van die strafste seisoene ooit. Die optimistiese Kwazulu Natal safari was ook verby en is daar gedurende die 2008 seisoen besluit om nie verder as Kokstad en Ixopo te vlieg nie. Op die kortafstande eindig Morne Bekker - 3de, Nell & Baard A - 2de en Chris Lamprecht met sy Span A word as die Kortafstand Kampioen gekroon .
OP die middelafstande behaal Boneparte Familie die 3de plek, Morne Bekker - 2de plek en Andre Meiring word as die Middelafstand Kampioen gekroon. 

Vir lede wat met 15 duiwe of minder kompeteer eindig Alie van Onselen – 3de, W. Smith – 2de met Loodt Schmidt wat die 15 duif kampioenskap wen. Morne Bekker wen die Noord Roete kampioenskap en Stefan Strydom die “Enige Ouderdom” kampioenskap. Boneparte Familie familie wen die “Jaaroud” Kampioenskap met Chris Lamprecht 2de en Gerrie Koekemoer “KGB Lofts” -3de.
Die duif wat die 3de meeste punte die seisoen gevlieg het behoort aan F.M. Ferreira, en ‘n duif van Strydom & Du Toit behaal die 2de meeste punte maar die kampioenduif het aan Fonnie & Ben behoort. 
Op die langafstande vaar Dicky Viviers van UHS klub uitstekend met sy 3de plek, Stefan Strydom – 2de en Baard & Nell se A span wen nie net die Langafstand kategorie nie, maar ook die Oos Roete kampioenskap en word hierdie jaar as die algehele kampioene van die Uitenhage Despatch Federasie gekroon. 

2008 Algehele Kampioene - Baard & Nell
